
)گەڕەكی داهۆڵەكان( 
فیلمێك ستافەكەی لە 99% خەڵكی 
باشوری كوردستانن، تەنانەت مۆنتاژو 
دەنگیش لێرە ئەنجام دەدرێت..! 
چاوپێكەوتن: که‌ریمۆک

مەغریبێكی درەنگ كەخۆمان كرد بەبەڕێوەبەرێتی هونەری سینەمای 
هەولێر، حەس���ەن عەلی دەرهێنەر بەرووخس���ارێكی پڕ لەماندووبون 
و نیگەرانی لەس���ەر تاكێك قەنەفە راكش���ا بوو، دیار بوو پشوویاندا 
ب���وو چاوەرێ���ی ئێمەیان دەك���رد. هەمیش���ە دەرهێن���ەران لەكاتی 
مۆنتاژكردنی فیلمەكانیان بەبیركردنەوەی زۆر سەرقاڵن، لەلایێ خەمی 
سەركەوتنی فیلمەكەی و لەلایەكیدی تەواوكردنی كارەكان و چۆنیەتی 

بەشدارپێكردنی لەفێستیڤاڵەكان.
ل���ەو لاوە )محەمەد جانۆ(ی وێنەگر دەرك���ەوت، كە هەر لەو رۆژەی 
كەمن ناسیومە تائەمڕۆ گیانێكی پڕ بزۆزو چالاكی هەیە، هەر ئەوەشە 
وایكرد ئەمڕۆ وەك وێنەگرێكی پرۆفیشنال بناسرێت، ئەگەرچی ئەو دوو 
ساڵ لەكۆریا كامێرای خوێندوەو لەوبوارەدا بڕوانامەی بەدەستهێناوە، 
بەڵام دڵس���ۆزی و نەرمنوێنی و بێفیزی هێندەیتر لەدڵی دەرهێنەراندا 
شوێنی خۆی كردۆتەوە. هەروەها )رەجەب ئەحمەد(ی مۆنتێر لەسەر 
كورسیەكی تاك دانیش���ت بوو، لەنیگاكردنیدا ئاسۆیەكی روون بەدی 

دەكرا.
 بەراستی مایەی دڵخۆشییە كەئەو سێ هونەرمەندەم بینی لەكەشێكی 
جدی و ئارامدا س���ەرقاڵی مۆنتاژكردنی فیلمی )گەڕەكی داهۆڵەكان( 

بوون.

دوای گۆڕینەوەی هەندێ راو و س���ەرنج لەسەر سینەما بەگشتی، پرسیم، 
دوای چەند س���اڵ كاركردن لەبواری س���ینەماو دروس���تكردنی چەندین 
كورتەفیلم، ئێس���تا كەیەك���ەم فیلمی درێژی خۆت دروس���ت دەكەی چ 
هەس���تێكت هەیە. )حەس���ەن عەلی( دەرهێنەر بەو پەڕی راش���كاویەوە 
گوتی: )هەس���ت بە خۆش���یەكی زۆر دەكەم كەدەبمە خاوەنی فیلمێكی 
درێ���ژ، ئەمەش دەرەنجامی هەوڵ و ئەزمونی چەندین س���اڵەمە لەبواری 

سینەماو لەو فیلمەدا بەو پەڕی تواناوە كارم كردووە(.
س���ەبارەت ب���ەوەی زۆربەی دەرهێن���ەران لەكورتە فیلم���ەوە دەڕۆن بۆ 
دروس���تكردنی فیلمی درێ���ژ، ئێ���وەش هەروەها، دەپرس���ین پێتانوایە 
كورتەفیلم وەك پڕۆڤەیەك وابێت بۆ دروستكردنی فیلمی درێژ..؟ حەسەن 
گوتی: )بێگومان كورتەفیلم ئەزمونێكی باش���ە بۆ زیادكردنی زانیاری و 
خۆئامادەكردن بۆ كاری باشتر، بەڵام لەكۆتایدا كورتەفیلمش بەرهەمێكی 
هونەریە، ئەگەرچی بۆجەی كورتە فیلم سنووردارەو هەندێ جار دەرهێنەر 
دەتوانێ لەسەر توانای خۆی دروستی بكات. بۆ دروستكردنی فیلمی درێژ 
قۆناغی سیناریۆنووس���ین زۆر گرنگە، چونكە ئەگەر س���یناریۆكە تەواو 
ئام���ادەو تۆكمە بێ���ت، لەكاتی كاركردندا وێنەگرتن ب���ێ گرفت دەچێتە 
پێش���ەوە. سیناریۆی باش دەرهێنەر باڵادەست دەكات بەسەر كارەكەدا، 

لە هەموو دونیادا دوو شێوازی سینەما هەیە، 
سینەمایەك هەیە بۆ هەموو خەڵك، 

سینەمایەكیش هەیە ئارتە و بۆ نوخبەیە
tt

بەڵام ئەگەر سیناریۆكە ئاڵۆزی تێدا بوو، بێگومان گرفت دروست دەكات 
لەكاتی وێنەگرتندا. 

لەهەر فیلمێكی سینەمایی چەندین گرفت لەكاتی كاركردن دێنە پێشەوە، 
س���ەبارەت بەو گرفتانەی لەگەڕەكی داهۆڵەكان هاتەپێشەوە، دەرهێنەر 
گوتی: )لەو فیلمەی ئێمە گرفتی هەرە سەرەكی مامەڵەكردن بوو لەگەڵ 
باڵندە. چونكە راهێنان و ئامادەكاریی زۆری دەویس���ت، س���ەرەتا چوار 
مانگ بەر لەوەی دەس���ت بەوێنەگرتن بكەی���ن، دەبوو ئەو باڵندانە دابین 
بكەی���ن، ئەوە ب���وو بەیارمەتی چەند راوچییەك دابینكراو ش���وێنیان بۆ 
ئامادەك���را، دوات���ر راهێنەرمان هێنا تاڕایان بێنێت، ب���ۆ ئەوەی بتوانین 
لەكات���ی وێنەگرتن نواندنیان لێ وەرگرین. بەراس���تی ئەگەر ئەو باڵندانە 

ئامادەنەكرابان ئەوە ئەو فیلمە رووناكی نەدەبینی(.
بێگومان گەڕەكی داهۆڵەكان، چیرۆكی نووسەری دیار )شێرزاد حەسەن(ه‌، دونیاو 
فەزای چیرۆكەكانی ئەم چیرۆكنووسە تارادەیەكی باش بەخوێنەری كورد 
ئاشنایە، لەبرای دەرهێنەرمان پرسی، چۆن بڕیاری كاركردنتدا لەدەقێكی 
ئاوا..؟ حەس���ەن: )بەراس���تی دەقێكی وردەو نووس���ەر زۆر بەوریایی 
لایەنە ئینسانیەكانی دەس���ت نیشان كردووە، هەروەها بینای كارەكتەرو 

رووداوەكانی باش كردووە، من كەس���ەیرم كرد شێوازێكی زۆر دراماتیكی 
س���ینەمایی هەیە، واتە وێنەی رووداوەكان دەتوانرێ ببینرێت، هەروەها 
ئەو شێوازە فانتازییەی لەناو چیرۆكەكەدا هەیە كەلەواقیعەوە سەرچاوەی 

گرتووە، ئەمەش لەسینەمادا بەواقیعی تەعبیری ناسراوە(.
س���ەبارەت بەوەی ئایا گواس���تنەوەی ئەو فانتازیایانەی لەچیرۆكەكانی 
)ش���ێرزاد حەسەن( دایە بۆ سینەما س���ەخت نییە..؟ دەرهێنەر گوتی: 
)پێموایە لەسینەمادا هیچ ش���تێك سەخت بێت، ئەوڕۆ دەبینین لەدونیا 
هەر شتێك كەبەخەیاڵی هەر نووسەرێك دادێت دەتوانرێ بكرێتە فیلم. جا 
چ بەش���ێوازی كۆمپیوتەری بێت یان بەهەر شێوازێكی دیكە. پێموا نەبوو 
ئەوەی لەسیناریۆكەی كاك شێرزادا هەیە نەتوانرێ بكرێتە وێنە. من زۆر 
حەزم بەو ش���ێوازی گێڕانەوەی ناو چیرۆكەكەی شێرزاد حەسەن دەكرد، 
هەروەها ئەو زمانەی كەنووس���ەر چیرۆك و رووداوی پێدەگێرێتەوە، من 
هەس���تم كرد دەتوانم بەوێنە ئەو گێڕانەوانە بكەم. من سەرەتا دەمویست 

زیاتر له‌ دووهه‌زار باڵنده له‌فیلمی
)گه‌ڕه‌کی داهۆڵه‌کان(دا رۆڵ ده‌گێڕن tt

دەقاودەق لەس���ەر چیرۆك���ی گەڕەكی داهۆڵەكان ئی���ش بكەم و هەموو 
فیلمەكە لەسەر ئەو هێڵە درامیە بڕوات كەلەچیرۆكەكەدا هەیە، بەڵام كاك 
ش���ێرزاد بۆچوونی وابوو ناكرێت تەنها لەسەر ئەو چیرۆكە ئیش بكەین، 
بۆیە ئەو گوتی پێمخۆش���ە جارێكیتر بەچیرۆكەك���ەدا بچمەوە، ئەوەبوو 
چیرۆكەك���ەی فراوان كردو چەند هێڵێكی تری بۆ زیاد كرد، هەرخۆش���ی 

سیناریۆكەی نووسی(.
ئێس���تا كەفیلمەكە لەقۆناغ���ی )post-production(دایه‌، پێتوایە 
توانیوتە پەیامەكانی نووسەر لەدووتوێی فیلمێكدا بگەیەنی..؟ لەو بەرەوە 
دەرهێنەر درێژەی بەقس���ەكانیداو گوتی: )ئێس���تا كەفیلمەكە لەقۆناغی 
)ruff cut(ە، چەند جارێك كاك ش���ێرزاد سەردانی كردووین، زۆر دڵی 
بەوە خۆش بووە، تێبینیو سەرنجیش���ی هەبووە، بەڵام بەگشتی هەست 
دەكرێت كەئەو بیرۆكانه‌ی لەسیناریۆكەدا هەبووە بەباشی گواستراونەتەوە، 
ئەگەرچی سەبارەت بەفیلمەكە حەز دەكەم پرسیار لەخودی خۆی بكرێتن 

بۆ ئەوەی بزانرێ تا چەند لەو كارە رازییە(. 
*بۆچی دەرهێنەری ئێمە كەفیلمێك دروست دەكات یەكەمجار بیردەكاتەوە 

لە فێستیڤاڵەكانی دەرەوە بەشداری پێبكات؟
 -حەسەن عەلی: )لە هەموو دونیا دوو شێوازی سینەما هەیە، سینەمایەك 
هەیە بۆ هەموو خەڵك، سینەمایەكیش هەیە ئارتە و بۆ نوخبەیە، كەزیاتر 
لە فێستیڤاڵەكان و تیڤیە ئارتەكان نیشاندەدرێت، بەڵام زۆرجاریش هەیە 
فیل���م زۆر ئارت���ە كەچی خەڵكیش حەزی پێدەكات. ئێمە لەكوردس���تان 
س���ینەمای جەماوەریمان نییە، هەروەها هۆڵمان نییە بۆ نیشاندان. بۆیە 
پەنا بۆ فێس���تیڤاڵەكان دەبەین تا خۆمان بس���ەلمێنین. 

بەیارمەتی چەند راوچییەك توانرا باڵندەكان دابینكرێن، 
دواتر راهێنەرمان هێنا تاڕایان بهێنێت، بۆ ئەوەی 
بتوانین لەكاتی وێنەگرتن نواندنیان لێ وەرگرین

tt

ئەگەر هۆڵی س���ینەمامان هەبێت دەقێ���ك هەڵدەبژێرم كەخەڵك حەزی 
پێبكات، چونكە فیلم نیش���اندان تەنها لەهۆڵ دەتوانرێ هەست بەچێژی 

بینینی بكرێت، نەك تیڤیەكان(.
*پێتانوانیی���ە هونەرمەند تا لەدەرەوە دروس���ت نەبێ���ت و دەنگ پەیدا 

نەكات، لەناوەوە گوێی لێ ناگیرێت؟
-حەسەن عەلی: )ئەوە زۆر جوانە.. ئێمە دیسان هۆلی نمایشی نوخبەمان 
نییە، لەكوردس���تان هۆلی تایبەت نییەو بینەری نوخبەی سینەما نییە، 
هەروەها رەخنەگری س���ینەمایی نییە. ئەگەر ئەو ش���تانە هەبوایە رەنگە 
سینەماكار بیتوانیبا خۆی بسەلمێنێ، خەڵێكی زۆرمان هەیە فیلم دەبینێ، 
بەڵام بەردەوام نییە، رەنگە نووسەر هەبێت زۆر رۆشنبیر بێت و خاوەنی 

چەندی���ن بەرهەم بێت، بەڵام رەنگە لەت���ەواوی ژیانیدا دوو فیلمی ئارتی 
نەبینیبێ..!

*گەڕەكی داهۆڵەكان و بەرهەمەكانی ش���ێرزاد حەس���ەن، لای خوێنەری 
كورد ناسراون، پێتوایە ئەو فیلمەی تۆ هەمان دەنگدانەوەی دەبێت؟

-حەس���ەن عەلی: هەر خوێنەرێك كەبەرهەمێك دەخوێنێتەوە، وێنەیەك 
لەزهنی خۆی دروس���ت دەكات، كەئەمە رەنگە س���یفەتی چیرۆك بێت، 
بەڵام رەنگە هەر ئەو خوێنەرە ئەو بەرهەمە بە فیلم ببینێ بەر شتێكیتر 
بكەوێت. بۆیە پێویس���تە خوێنەر كەفیلمێك دەبینێ خۆی خالی كاتەوە 
لەوەی خوێندیتیەوە. س���ەبارەت بەپرس���یارەكەش، من پێموایە بینەری 

كورد كەفیلمەكە دەبینێ شتێكی جیاوازتر دەبینێ.

 بەدواداچوون: جوانیار كەمال

بەشی س���ینەمای كۆلێژی هونەرەجوانەكانی زانكۆی سەلاحەددین لە 
س���اڵی 2005، بەهەوڵ و ماندووبوونێكی بێشوماری دكتۆر )سەلمان 
فائق( كرایەوە. لەگەڵ ئەوەش���دا تائێس���تا خاوەن شوێنێكی تایبەت 
بەخۆی نییەو لەبەش���ی س���ەرەوەی قوتابخانەیەك���ی بنەڕەتی وانە 
دەخوێنن. بەڵام هەر لەگەڵ كردنەوەی بەشی سینەما ژمارەیەكی زۆر 
لەئامێر و پێداوس���یتیەكانی سینەما بۆ ئەم بەشە لەلایەن حكومەتی 
هەرێم دابینكرا، بەمەش بەش���ی ناوبراو لەرووی تەكنیكەوە بێ گرفت 

بوو.
لەیەكەم س���اڵی خوێندندا بڕیار وابوو خوێندكار بۆ هەر دوو بەش���ی 
)نوان���دن و دەرهێنان( وەربگیرێ. بۆ ئەم مەبەس���تە زیاتر لە )80( 
كەس فۆرمی تاقیكردنەوه‌یان وەرگرت و بۆ ماوەی سێ رۆژان بەشداری 
تاقیكردنەوەیان كرد، تا لەكۆتایدا تەنها بەش���ی دەرهێنان كرایەوەو 
9 قوتاب���ی وەرگیران، ئەمانیش )نه‌وزاد عەلی، كەریم غەغور، جوانە 
س���ەعید، عەدنان عوسمان، ئاراس س���لێمان، دیانا سلێمان، سەفین 
س���لێمان، هاجەر محەمەد( بوون، كەئەمس���اڵ هەر ئەم نۆ كەسە بۆ 

یەكەم جار و لەس���ەر ئاستی هەموو كوردس���تان بكالۆریۆسیان لەبواری 
دەرهێنانی سینەمایدا پێبەخشرا.

دەرچوونی ئەم پۆلە خوێندكارە ناش���ێ هەروا بەئاسانی سەیری بكەین، 
چونك���ە وەك دەزانین هونەری س���ینەما ئەم���ڕۆ گرنگیەكی زۆری هەیەو 
دەوڵەت���ان وەك چەكێك���ی گرنگ س���ەیری دەكەن و لەنێ���و كارنامەی 

حكومەتاندا حسابی تایبەتی بۆ دەكرێت.
ئێمە لێرەدا بەمەبس���تی تێگەیشتن لە بەشی س���ینەما و رۆڵی ئەوانەی 
كەئەمس���اڵ دەرچوون، چەند دەرچوویەكمان دواند سەرەتا كەریم غەفور 
)كەریمۆك( یەكێك لەو قوتابیانەیە كە ئەمساڵ بكالۆریۆسی پێ بەخشرا 
لەو بارەیەوە گوتی: )بێگومان دەرچوونی كۆمەڵێك فێرخواز لەبوارێكی 
گرنگی وەك س���ینەما جێی بایەخە، بەڵام ئەمڕۆ لە كوردس���تان بایەخی 
س���ینەما نەزانراوە و تێگەیشتنێكی رۆش���ن نیە لەلایەن حكومەتەوە بۆ 
س���ینەما، ئەفس���وس حكومەت تائێس���تا لەگرنگ و پەیامی ئەو هونەرە 
نەگەیش���تووەو بەرنامەیەك���ی دیاریك���راوی نییە بۆی، زیات���ر میزاج و 

عەدنان عوسمان: بەداخەوە لەكوردستان 
بنەما و پرەنسیپەكانی سینەمایەكی راستەقینە و 

زانستی زۆر بە لاوازی دەبینرێت
tt

بۆیەكەمین جار 
لە كوردستان بڕوانامەی

بكالۆریۆس لەبواری سینەما
وەردەگیرێت

هەروەها لەب���ارەی دەرچوونی ئەم پۆلە خوێندكارە وەك یەكەمین گروپ 
لەمێژووی سینەمای كوردستان ناوبراو گوتی:)دەرچونی یەكەم وەجبەی 
بەش���ی س���ینەما لە هەرێمی كوردستان بەو بێ پش���تگیرییەی كەهەیە 
رەنگ���ە نەتوانێ ئەو گۆرانكاریە نەوعیە ئەنج���ام بدات. بەڵام من دڵنیام 
ئەگەر دەس���ەڵات گوێمان بۆ راگرێ و راو بۆچونە زانستیەكانمان بەهەند 
وەربگیرێ و پش���تگیری ماددی و مەعنەویمان هەبێت یان كەرتی تایبەت 
بۆ بەرهەمهێنان بێتە پێشەوە دەتوانین لە ئایندەیەكی نزیك جێپەنجەمان 

دیار بێت و كۆمەڵێك كاری هونەری بەنرخ ئەنجام بدەین(.
س���ەبارەت بەوەی ئایا لەلایەن وەزارەتی رۆشنبیری یان هەر دەزگایەكی 
پەیوەس���ت بەس���ینەما هیچ بەرنامەی���ەك هەیە بۆ ئ���ەو خوێندكارانەی 
دەردەچن تا ئەزمونی چوار س���اڵەی خوێن���دن تاقی بكەنەوە، )عەدنان 
ش���ەریف( یەكێكیت���ر لە قوتابیە دەرچووانە بەم ج���ۆرە بۆچوونی خۆی 
دەربڕی: )تا ئەو س���اتەی ئیس���تا هیچ شتێك نییە بۆ كۆكردنەوەی ئەو 
قوتابیانەی كە ئەم س���اڵ كۆلێژ تەواو دەك���ەن و دەبنە یەكەم وەجبەی 
دەرچوون لە بەشی سینەمای كۆلێژی هونەرەجوانەكان. ئێمە چاوەڕوانی 
ئ���ەوە دەكەین كە بەرپرس���انی حكومەت و وزارەتی رۆش���نبیری گرنگی 
ب���ەو قوتابیانە ب���دەن، چونكە ئەمان���ە دەبنە پێش���ەنگی دەرهێنەرانی 
كوردستان كە بە شێوازێكی ئەكادیمیانە چوار ساڵ لەبارەی دەرهێنانەوە 
خوێندوی���ان، بۆیە دەتوانن كارەكانیان بەش���ێوەیەكی ئەكادیمی ئەنجام 
بدەن. جا بۆ ئەوەی ئەم قوتابیە دەرهێنەرانە شوێن پەنجەیان دیار بێت 
بەسەر سینەمای كوردی پێویستە لەسەر وەزارەتی رۆشنبیری بەتایبەت 
بەڕێوەبەرایەتیەكانی س���ینەما دەرفەتی كاركردنمان بۆ بڕەخسێنن تاكو 
توانای خۆم���ان دەربخەین و بەكاری جوان خزمەتی س���ینەمای كوردی 
بكەینو بەرەو پێش بەرین. ئەمەش بەكردنەوەی ئامێزی حكومەت دەبێت، 
كردنەوەی ئامێزیش مانای دابینكردنی بۆجەو پێداویستیەكانی فیلمسازی 
بۆمان، جگ���ە لەوە هەر كارێكیتر بۆ ئێمە بەفیڕۆدانی وزەو توانای چوار 

پەیوەندیەكان باڵیان كێشاوە بەسەر كارەكاندا، چ جای بەرنامە بۆ ئێمە 
هەبێت كەئێستا بڕوانامە لەو بوارە وەردەگرین، ئێمە گەشبین نین بەو 
رەوش���ەی ئێستا كەبورای سینەما پێیدا دەگوزەرێت، ئەگەرچی هەندێ 
كاری باش���یش كراوە، بەڵام دیسانەوە جێگەی ئومێد نییە، چونكە بێ 
پلان و بەرنامەڕێژی بووە، ب���ێ پلانیش تۆ هەرچی بكەی ئایندەیەكی 
باش���ی نابێت. سینەما كاتێك دەكەوێتە س���ەر رێچكە راستەقینەكەی 

خۆی كە بە سیستم كار بكرێت و پسپۆڕی رۆڵ بگێڕێت(.
هەر بۆ پشتڕاس���تكردنەوەی هەمان بۆچوون و لەوەڵامی ئەو پرسیارەی 
كە دەرچوونی ئێوە چ كاریگەریەك لەس���ەر رەوش���ی خراپی س���ینەما 
لە كوردستان دروس���ت دەكات، )عەدنان عوسمان( یەكێكیتر لەوانەی 
ك���ە بڕوانامەی بكالۆریۆس وەردەگرن گوتی: )بارودۆخی س���ینەما لە 
كوردس���تان بەگش���تی لە ئاس���تێكی لاواز و هەژار دای���ە هەموو رووە 
تەكنیك���ی و هونەری و دارای���ی و كۆمەڵایەتی و كولتورییەكان گەواهی 
دەری ئەوەن، تاوەكو ئێس���تاكە هیچ پێوەرێك نییە بۆ دروست كردنی 
فیلم و هەڵبژاردنی دەرهێنەر، هەروەها سیستەمێكی لە بار بۆ رێكخستن 
و فرۆشتن و دابەش���كردنی فیلمەكان لەئارادانییە. لەلایەكی تر كادر و 
كەسی لێهاتوو لە بوارە تایبەتیەكاندا ژمارەیان زۆر زۆر كەمە، نەبوونی 
هۆڵیش گرفتێكی گەورەترە، واتە بنەما و پرەنسیبەكانی سینەمایەكی 
راس���تەقینە و زانس���تی زۆر بە لاوازی دەبینرێت، ئەو چەند س���اڵەی 
دواییش بەهۆی خ���ۆ خزاندنی هەندێك كەس���ی ناتایبەتمەند لەبواری 
سینەما رەوش���ەكە ئاڵۆزتر بووە، چارەس���ەركردنی ئەو هەموو گرفت 
و س���ەرلەنوێ دروس���ت كردنەوەیە كاری ش���ەو و رۆژێك نییە. بەڵكو 
پرۆگرامی درێژخایەنی دەوێت و پێویستە هەموو كارەكان سیستەماتیك 

بكرێت(.
نازەنین سالح: توانراوە ئەو هێڵە شانۆییەی

لەكاری سینەماییدا بەتایبەت لەنواندندا بوونی هەیە، 
بەتەواوی تێك بشكێنرێت

tt

ساڵی خوێندنمانە(.
بەش���ێك لەو خوێندكارانەی كەئێس���تا دەردەچن بەر لەوەی لەبەش���ی 
س���ینەما وەربگیرێن لەبوارەكەدا چالاك بوون، ئایا چوار ساڵی خوێندن 
گەش���ە بەو چالاكییە دەدات یان سستی دەكات، بۆ وەڵامی ئەو پرسیارە 
)كەریمۆك( گوت���ی: )بێگومان هێندە قاڵبوونەوەو وەس���تان لەس���ەر 
تیۆرەكان هەندێ جار تووش���ی بەدگومانی و ترس���ێكی گەورەت دەكات، 
ئێمە ئێستا لەحاڵەتی ترسێکی گەورەدا دەژین جا یان ئەو ترسە دەبێتە 
فاكتەری داهێنان و فیلمی جوان دروست دەكەین، یان ئەو ترسە دەبێتە 
مۆتەكەو لەپەلوپۆمان دەخات، بەڵام دەبێت ئەوە بڵێین كەئێمە لەهەموو 
ساڵی خوێندنماندا بەپراكتیكی كارمان كردووە. بەش بەحاڵی خۆم ترسم 
هەی���ە بەڵام دڵنیام هەر هەتا بڕیار دەدەم و ئەكش���ن دەكەم تەمی ئەو 

ترسە دەڕه‌وێتەوە(.
هەر س���ەبارەت بەوەی ئای���ا دوای دەرچوون پەیوەندیت���ان لەگەڵ ئەو 
هونەرمەندانە چۆن دەبێت كەلەبوارەكەدا ئامادەیان هەیەو بێ بڕوانامەن 
ب���ەڵام كار دەكەن. )كەریم���ۆك( گوتی: ئ���ەو هونەرمەندانە دوو جۆرن 
هەندێكیان تۆوی رقێك لەناخیان چەكەرەی كردووە، كەئومێد دەكەم ئەو 
رقە س���ەوز نەبێت، ئەمەش زیاتر هەست كردنە بەكەمی، ئەوان نیگەرانن 
ل���ەوەی بواریان بۆ نەڕەخس���ا بخوێنن، جا دێ���ن بەدژایەتی ئێمە دەری 
دەبڕن، لەجیاتی هەوڵبدەن بەیەكەوە كار بكەین لەیەكتر فێر بین. بەڵام 
لەگەڵ بەش���ێكیتر پەیوەندیمان زۆر باش���ەو دڵنیام نەئەوان و نەئێمەش 
هەس���ت بەجیاوازی ناكەین، بۆیە دەشێ لەئایندەدا بەیەكەوە كار بكەین، 
خ���ۆ ئێمە بۆ ئەوە نەمانخوێندووە ت���ا نەتوانین لەگەڵ كەس كار بكەین، 
راس���تە ئێمە فێری كاركردنی ئەكادیم���ی بووین، با ئەو فێربوونەی ئێمە 
بگوازرێتەوە ناو كایەی س���ینەمای كوردی، بەڵام بڕواتان هەبێت داهێنان 
س���نورەكانی بڕوانامەو زانكۆ و تیۆر و میۆر و ه���ەر پێوەرو پێوانەیەك 
دەبڕێ���ت، هونەرمەندێك داهێنان لەرۆحی���ەوە بێت نەبواری رق و قینەی 

هەیە نە بواری قسەی لابەلا(.
)عەدنان عوس���مان( لەبارەی كاریگەری زانكۆ بۆ دروس���تكردنی كادری 
پس���پۆڕ درێژە بەبۆچوونەكانی دەداو دەڵێ: )بۆئەوەی مرۆڤ شارەزایی 
لە هەر بوارێكی ژیاندا پەیدا بكات پێویستی بە خۆ رۆشنبیركردن هەیە، 
خۆئەگەر وانە و بابەتەكانیش لە مامۆس���تاو پس���پۆڕی شارەزا وەربگرێ 
و تاوتوێی بكات ئەوا رەنگە زیاتر س���ودمەند بێت لەوەی بەناش���ارەزایی 
و هەرەمەك���ی بچین���ە دونیایەكی گەورە و فراوانی وەك س���ینەما، هیچ 
پەیمانگا و كۆلیژێكی هونەری كارگەیەك نییە بۆ دروستكردنی هونەرمەند 
ئەگەر ئەو كەس���انە حەز و خولیاو دڵسۆزی و خۆشەویستی یان نەبێت. 
خوێندنگا س���ینەماییەكان رێگە زانستی و ش���یاو و راستەكانی سینەما 
دەخەنە بەردەم فێرخواز و بە رۆش���نبیری فراوان دەوڵه‌مەندیان دەكەن 
كەئەم كردارە رەنگە زەحمەت بێت تەنها بە خوێندنەوە و سەیركردنی فیلم 
لە ماڵەوە بێتە بەرهەم بۆیە پەیمانگاو كۆلێژە هونەریەكان وەك چرایەك 
رێگا تاریك و شەوە زەنگەكان بۆ فێرخوازان روناك دەكەنەوە پێشموایە 

كەریمۆك: داهێنان سنورەكانی بڕوانامەو 
زانكۆ و تیۆر و میۆر و هەر پێوەر و 

پێوانەیەك دەبڕێت
tt

ئێمە لە روناكیدا دەتوانین 
هەنگاوە راستەكان هەڵبێنین، بۆ ئێمەی 

كورد كە س���ینەما تازە خەریكە لەناومان گاگۆڵكێ 
دەكات رێگا زانستیەكان بەرەو ئاسۆی رونمان دەبات، بەڵام نابێ نكۆڵیش 
لەوە بكرێت كە پەیمانگاو كۆلیژە هونەریەكان لەبەرامبەر ئەو زانس���تەی 
پێمان دەبەخش���ێ باجی تەمەنێكی چەند ساڵەی لێمان دەوێ، لەلایەكی 
تر دەرهێنەری گەورە و فیلمسازی مەزن هەن كە نەبڕوانامەیان هەیە و نە 
بڕواشیان پێیە بەڵام رۆژگارێك بە جدی و دڵسۆزی هەوڵیان داوە خۆیان 
رۆش���نبیر بكەن و شارەزایی تەواو لە هەموو هونەر و تەكنیكەكانی پەیدا 

بكەن و خۆیان پێ بگەیەنن.   
بۆ ئەم ساڵی خوێندن )10( قوتابی لەقۆناغی چواره‌می نواندن دەخوێنن 
و س���اڵی داهاتوو ئەوانیش بڕوانام���ەی بكالۆریۆس وەردەگرن. )نازەنین 
س���الح( یەكێك ل���ەو قوتابیانە، بەم جۆرە دیدوبۆچوونی خۆی لەس���ەر 
خوێندنی بەشی س���ینەما دەربڕی: )بوونی سینەما زەرورەتێكی جدییە 
لەهەر شوێنێك بێت بەتایبەت لەناوچەیەكی وەك كوردستان و نەتەوەیەكی 

وەك كورد بێگومان هەمیش���ە لە رێگەی هونەرەوە كلتورو شارس���تانی 
و معانات و كێش���ەی نەتەوەكان دەخرێن���ەروو، كوردیش جیاواز لەهەر 
نەتەوەیەكی دی مێژووی پڕ لەكارەسات و رووداو و هەرەسی جۆراوجۆرە، 
بۆیە خستنەڕووی هەموو ئەم شتانە تەنها لەرێگەی نوسینەوە ناتوانرێت 
حەقی تەواوەتی وەرگرێت، بەڵكو ئەبێت لەرێگەی وێنەوە نیشانی جیهان 
بدرێت، هەروەك چۆن كێش���ەی هۆلۆكۆست بە چەندەها شێواز لەرێگەی 

سینەماوە نەوە لەدوای نەوە پێگەیشتوەكانی دنیا ئاشنای دەبن(.
هەروەها نازەنین بەمجۆرە لە بایەخ و گرنگی بەش���ی س���ینەما دەدوێ: 
)لەسەر حكومەتی هەرێم پێویستە گرنگییەكی تایبەت بدات بەم بەشەو 
بەشێوەیەكی تایبەت مامەڵەی له‌گه‌ڵ بكات، ئەمە لەلایەك لەلایەكی دی 
بەشی س���ینەما لە كوردس���تان بەكەمی كادرو مامۆستاو شوێن لەچەند 
ساڵی پێشوو توانی خزمەتێكی بەرچاو بكات هەروەها توانیویەتی بەپێی 
میتۆدێك���ی دارێژراو س���ودێكی زۆر بە قوتابیان���ی بگەیەنێت ده‌لیلی 
ئەمەش ئەو پۆلە قوتابیەی كە تخرجیان كردووە ئێس���تا وەك پسپۆڕ 
هەریەكەی���ان لەبوارێكی جیاوازدا كارئەك���ەن و گرنگی خۆیان هەیە، 
بێگومان لەم ساڵەوە كە پسپۆڕو مامۆستایانی بواری سینەما لەساڵانی 
پێشووتر زیادی كردوە لەبەش���ی سینەمادا ئەوا ئومێدێكی گەورەترمان 
هەیە بەوەی بتوانن كادری پێشكەوتووتر دروست بكەن.. هەروەها ئەگەر 
باس لە رێگەی نواندن و دەرهێنانی قوتابیانی ئەم بەشە بكەین بێگومان 
ئەو تەج���اوەزە هونەرییە دیارە لەچاو ئیش���ەكانی دەرەوەی ئەكادیمیە 
چونكە لێرەدا بەرێگەیەكی تەواو ئەكادیمی قوتابی فێری كاری سینەمایی 
ك���راوەو لەهەموو رووەكانی )دەرهێنان و نواندن و وێنەو ماكیاژو دیكۆرو 
دیزاین و موزیكی فیلم و. هتد(هەموو بوارەكانی تر، هەروەها توانراوە ئەو 
هێڵە شانۆییەی لە كاری سینەماییدا بەتایبەت لەنواندندا بوونی هەبوو لە 
كارە كوردییەكاندا بەتەواوی تێك بشكێنرێت و ئەو شەرم هێڵە سورانەی 

لەنێو نواندندا هەبوو تارادەیەكی باش تەجاوز بكرێت(.
بۆ خوێندنی ئەمساڵ )2009 -2010( دوای ئەوەی بەڕێز دكتۆر )سەلمان 
فائق(، وەك س���ەرۆكی بەش خانەنش���ین كراو بەرێ���ز د. فەرهاد پیرباڵ 
وەك سەرۆكی نوێی بەش دەس���ت نیشانكرا، له‌ هه‌وڵی به‌رده‌وامدایه‌ بۆ 
باشترکردنی به‌شه‌که‌و چاره‌سه‌رکردنی کێشه‌کان،  یەكێك لەو كێشانەش 
نەبوونی ش���وێنێكی ش���یاوە بەم بەش���ە. كە ئومێد دەكەین لەئایندەدا 

چارەسەر بكرێت.

عەدنان شەریف: پێویستە حكومەت ئامێزمان بۆ 
بكاتەوە، كردنەوەی ئامێزیش مانای دابینكردنی بۆجەو 

پێداویستیەكانی فیلمسازییە
tt

ئاسۆ عومەر سوارە:
رازی نابم مێژوویەكی 
لەكەدارم هەبێت 
لەهونەردا
چاوپێكەوتن: كەریم مەلا

بۆ ئ���ەوەی دەروازەیەك بۆ چاوپێكەوتنەكە بكەینەوە، باش���تر وایە ئەم 
چەند زانیاریە لەسەر هونەرمەندی ناوبراو بۆ خوێنەران بخەینەڕوو:

- لە قۆناغی س���ەرەتایی، لە س���اڵی 1972 دا تێكەڵ���ی ژیانی هونەری 
بووە.

-  هەندێك لەو مامۆستا شانۆكارانەی وانەیان پێوتۆتەوە، خوالێخۆشبوو 
)عومەری عەلی ئەمین و تالیب بەرزنجی و عەبدولقادر مس���تەفا(، وەك 
خ���ۆی دەڵێ یەك���ەم دەروازەی هاتنی بۆ دنیای هونەری ش���انۆ لەلایەن 

ئەوانەوە بووە.
- یەك���ەم كاری ش���انۆی بەن���اوی )دیوەخانی وەیس( ب���ووە، كە بووە 

ناسنامەی هونەری هونەرمەند و تێیدا رۆڵی لێبووكێكی بینی.
- ل���ە قۆناغ���ی ئامادەیدا زیات���ر تێكەڵی هونەر و ئ���ەدەب بوو، لەوێوە 
كەس���انێكی ئەدیب و ش���اعیر و رووناكبیری وەك )جەمال غەمبار و د. 
یاس���ین كەریم(ی ناس���ی و ئەمەش خەونی كاركردنی لا زیاتر كرد، هەر 
لەو سەردەمەش���دا بەشداری چەندین كاری دیكەی شانۆیی كردوە، وەك 

)براكان 1973، زەرفی شین1976، دایكی فەلەستین1976،(.
- ل���ە س���اڵی 1979 قۆناغێك���ی دیك���ەی هون���ەری ئ���ەو هونەرمەندە 
دەستپێدەكات، كەكاری شانۆیی لە ئارەزووە دەگۆڕێت بۆ بەردەوامبوون 
و خولیاو خەونێكی هەمیش���ەیی، هەر لەو س���اڵەدا بەشداری شانۆگەری 
)دڵدارانی باران(ی كرد، رۆڵی س���وارەی بین���ی، كە دواتر بووە نازناوی 

هونەری هونەرمەند.
 -

لەدوای ئەو قۆناغەش���دا هونەرمەند، بەشداریكرد لە چەندین فێستیڤاڵی 
شانۆیی لە شارەكانی كوردستاندا.

- وەرنەگرتن���ی هونەرمەند ل���ە پەیمان���گای هونەرەجوانەكانی ئەو كاتە 
بەهۆی بیروڕای سیاسیەوە، وایكرد زیاتر سووربێت لەسەر بەردەوامیدان 

بەكاری هونەری و شانۆیی.
- لە س���اڵانی سەرەتای هەشتاكاندا بەش���داری لە چەند كارێكی دیكەی 
ش���انۆیی كرد، وەك شانۆگەری )تەنەكە( كە بەڕێز فوئاد مەجید میسری 
لە رۆمانی تەنەكەی یەش���ار كەمال ئام���ادەی كردوو هونەرمەند ئەحمەد 

سالار كاری دەرهێنانی ئەنجامدا.
- هونەرمەند ساڵانێك لەسوپای عێراقی بەناچاری بووە بەسەرباز و دواتر 

زیندانی كرا، تا ئازاد بوونی لەساڵی 1989دا.
- لەدوای راپەڕین یەكەمین كاری بەش���داری شانۆیی )فەرهاد بە دووای 
جەژندا دەگەرێت( كرد، كە كارێكی ئاهەنگسازی بوو، لەلایەن هونەرمەند 

شەماڵ عەبە رەشەوە كاری دەرهێنانی بۆ كرابوو.
- لە قۆناغەكانی دواتر هونەرمەند بەشداری ژماریەك دراماو شانۆو كاری 

هونەری دەكات.
* س���ەرەتا دەپرسین، بۆماوەی نۆس���اڵ لەكاری هونەری دابڕایت، ئایا 

هۆكاری ئەم دابڕانە چی بوو؟
- دووركەوتنەوەی من لە نێوەندی هونەری لە ساڵی 1995 بۆ ساڵی 2004 
بەهۆی متبوون و سڕبوونی هونەر و هاتنە پێشەوەی بواری راگەیاندن بوو 
لە كوردستان، كەمنیش لەو سەردەمەدا بەكاری بەرنامەی تەلەفزیۆنیەوە 
سەرقاڵبووم، ئیتر لەو سەردەمەدا نەمتوانی كاری هونەری بكەم، بەڵام لە  لەنواندندا چەند بەرامبەرەكەم راستۆگۆ بێت،

 من راستگۆتر دەبم
tt

كاتێك ویس���تمان بۆ ئەم ژمارەی گۆڤاری )فیلم( ئەكتەرێك بدوێنین، بێ س���ێ و دوو هونەرمەند)ئاس���ۆ عومەر س���وارە( هاته‌ پێشەوە، لەلایەكیتر 
بیرمان لەوە كردووە، راگەیاندن لەكوردستان بەزۆری دەرهێنەران دەناسن و پسپۆڕیەكانی تری بواری فیلمسازی لەنێو میدیای كوردی كەمتر تیشكی 

دەخرێتە سەر.

دووای ئەو 9 ساڵ دابڕانە توانیم بە پاشخانێكی دیكەی هونەریەوە بێمەوە 

كۆڕی هونەرو لە چەند بەرهەمێكی دراماو شانۆ بەشداری بكەم.
* لەنێوان دراماو س���ینەما ش���انۆدا، كامیان هەڵدەبژێریت..؟ لەكامیان 

نزیكتری و كامیان بە قورستر دەزانیت..؟
- دیارە بە هۆی ئەوەی كە من لە كاری شانۆیی و درامادا بەشدار بوومە 
لە هەموو حاڵەتەكان تێدەگەم و نواندن بەلای منەوە یەك ش���تە، بەڵام 
جۆری گوزارش���تكردن و موخاتەبەكردنەكە جیاوازە، لە ش���انۆدا كارێكە 
راس���تەوخۆ و زیندووە، بەڵام لەكاری سینەماو درامادا جیاوازەو نواندنە 
بەرامبەر بە تەكنیك و كامێرا، لەبەر ئەوە جۆرێك لە جیاوازی گواستنەوەی 
حاڵەتەكان هەیە، پردێك لەنێوانیاندایە كە ش���انۆ راستەوخۆیە، بەڵام لە 
دراماو سینەمادا ناڕاس���تەوخۆیە، پێویستە ئەكتەر هەموو ئەو حاڵەتانە 
ه���ەزم بكات و زم���ان و ئەتەكیێت و جووڵەكان و س���یماكان جیاوازن و 
لەیەكت���ر جیابكرێنەوە، لێرەدا كامێ���را بەیارمەتی تەكنیك ئەو حاڵەتانە 

دەردەخات و ئەكتەریش دەبێت بچێتە ناو حاڵەتەكانەوە، لێت ناشارمەوە 
هەرچەند لەبەرامبەر كامێرادا واقیعیانە كاری نواندن بكەیت، سەركەوتووتر 

دەبیت.
*كاتێك كارێك دێتە پێش���ەوە هونەرمەند ئاس���ۆ عومەر س���وارە چۆن 
ئامادەباش���ی بۆ كارەكە دەكات و چۆن لەو رۆڵ���ە قووڵدەبێتەوە، چۆن 

كارەكتەرەكە دەخوێنێتەوە..؟
- خۆئامادەباشی ئەكتەر بەلای منەوە كۆی گشتی سیناریۆكە یان دەقەكەو 
چیرۆكەكەیە، كە ئەوە پەیامەكەیە، دوای ئەوە رۆڵەكە و قورسایی لەناو 
ئ���ەو چیرۆكەدا چیە؟ یان تێڕوانین و دركمان بۆ ئەو رۆڵەو س���یناریۆیە 
چیە؟ ئەگ���ەر ئەوەندە زانیاریمان هەبێت كە ئەو كەس���ایەتیەی خۆمان 
بەتەواوی هەڵبسەنگێنین، رەهەندەكانی ئەو كەسایەتیە چییەو تێیبگەین، 
ئەوكاتە ئەكتەر كێشەی لەگەڵ رۆڵەكەیدا نابێت، سەرەتا لەو كەسایەتیە 
تێبگەین دووای ئەوە ئینجا لە ش���ێوەی گشتی كارەكەو قورسایی خۆت 
لەو كارەدا بۆ دەردەكەوێت و دەتوانیت مامەڵەیەكی تەندروستی لەگەڵدا 

بكەیت. هەروەكو لەدوو حاڵەتی جیادا دوو رۆڵی جیاواز دەبینیت.
* لەكات���ی كاركردن لەبەرهەمێك، پەیوەندیەكانی خۆت لەگەڵ ئەكتەری 
بەرامبەر و دەرهێنەر و دەوروبەرت چۆن هەڵدەس���نگێنیت؟ تاوەكو كوێ 

لەگەڵیاندا كۆكیت و لەكوێ جیاوازیت؟
- زۆر بە ڕاش���كاویەوە دەڵێم كاتێك سیناریۆی فیلمێك یان هەر كارێكی 
دیكە بۆ بەشداریكردن دەخوێنمەوە، ئەگەر كارەكە كرچ و كاڵ و لاوازبێت، 
وتومەو خاڵە لاوازەكانیم دەستنیشانكردووەو پێموتونە ئەوا چاكبكرێت، 
دەتوانرێت ئیش���ی لەس���ەر بكرێت، ئەگەر سیناریستەكە رازی نەبووبێت 
دەس���تكاری بكات، من لێی كش���اومەتەوە، بۆچی؟ لەبەر ئەوەی دەزانم 
ئەگەر ئیشەكە بەوشێوەی ئەوان دەیانوێت نامجولێنێت و هەرچەند خۆم 
لەگەڵی���دا ماندوو بكەم ناتوانم ئەدای بكەم، بەڵام كاتێك سینارس���تێك 
چیرۆكێكی جوان دەنووسێت و من دەجوڵێنێت، ئەوەی لێدەكەوێتەوە كە 
لە گەردەولوولدا بینیووتە، لەبەر ئەوە كارەكتەركەم بەدڵەو كۆی گش���تی 
كارەكەش باس���ی خەباتی میللەتێك دەكات و كارەكەم خۆش���دەوێت و 
ئەگەركێشەش هەبێت چارەسەردەكرێت و ئەنجامی دەبێت، كاك جەمیلی 
رۆس���تەمی لە دیمانەیەكی تەلەفزیۆنی كوردس���اتدا لەبارەی من وتیووی 

ئاسۆ یەكێكە لەو ئەكتەرانەی كە لەسەر كارەكە زۆر گفتوگۆ دەكات.
* حاڵەتێ���ك هەیە لە ژیانی ئەكتەردا، كاتێك ناتوانیت لەگەڵ ئەكتەری 
بەرامب���ەردا بگونجێیت، یان ئەو ئەكتەرە لە نواندندا زۆر ش���انۆییەو لەو 
رۆڵەی���دا زۆر موبالەغە دەكات و واقیعیانە رۆڵەكەی بەرجەس���ت ناكات، 
بەلای تۆوە پێوەیس���تە ئەكتەر چۆن بتوانێت واقیعی بێت، بۆ نموونە تۆ 
لەگ���ەڵ گەزیزە خاندا لەدرامای گەردەلوول���دا رووبەرووی حاڵەتێكی لەم 
جۆرەببیت���ەوە، یان بەپێچەوانەوە ئەو نەیتوانیبێت لەبەرامبەر تۆدا وەكو 
پێویست بوبێت، لە حاڵەتی لەم شێوەیەدا هەڵوێستی تۆ چۆن دەبێت؟
- هەرچەن���دە تۆ باس���ی گەزی���زە خانت كرد، كە مێژووی���ەك بەیەكەوە 
دەمانبەستێتەوەو باوكی مامۆس���تا )عومەر عەلی ئەمین( رێنیشاندەری 

tt بكوژی سەرەكی ئەكتەر غرورە

من بووەو گەزیزخانیش لەو رۆڵەیدا لەگەڵ من زۆر بەتواناو لێهاتوو بوو، 
بۆیە من توانیم لەرۆڵی هۆشیاردا سەركەوتووبم و هەردووكمان بەیەكەوە 
س���ەركەوتوو بین لە درامەكەدا، بەڵام حاڵەتی ل���ەو جۆرە روویداوە كە 
ئەكتەری بەرامبەرم باش نەبووەو كاتێك هەستم بەحاڵەتی ئەو ئەكتەرە 
كردووەو من هەر لەدرامای گەردەلوولدا لەگەڵ گەزیزە خاندا بەشێوەیەك 
كاری نواندنم بۆ كراوەو لەگەڵ ئەكتەری دیكەش���دا بەجۆرێكی دیكە، كە 
ئەوەی كەپێیی دەڵێن شانۆیانە كاردەكات و ئەداكەی لاوازەو كەسێتیەكەی 
نەدۆزیوەتەوە، بێگومان كار لە نواندنی منیش دەكات، كاتێك ئەكتەرێك 
لەبەردەم كامێرادا چاك و چۆنیم لەگەڵدا دەكات، پێویستە بەڕاستی پێم 
بلێت چۆنی و واقیعیانە بێت، كە زللەیەكم لێدەدات، بەڕاستی بێت و درۆم 
لەگەڵدانەكات، بەڵام بە فرت و فێڵی كامێرابێت، كاردانەوەكەی منیش بە 
راستگۆیی نابێت، چەند بەرامبەرەكەت راستۆگۆیانە بێت، منیش ئەوەندە 

راستگۆیانەتر دەبم.
* كەواتە تۆ لەگەڵ ئەكتەرێكی س���ەركەوتوو بووی، ئەوەندەش رێنمایی 

یان رێنیشاندەری ئەوانی دیكەبووی؟
- ئەوەندەی بۆم كرابێت توانیومە بەپێی پێویست 

خەڵكم رۆش���نكردۆتەوەو بیریش���ت نەچێت، ئەوەندە زیاتریش س���وودم 
لەبەرامبەرەكەی خۆم بینیووە.

* ئایا هونەرمەند ئاسۆ عومەر سوارە بۆ كاركردن لەفیلمێك چی بەلاوە 
گرنگە. )سیناریۆكە، یان دەرهێنەرەكە، یان بڕی پاداشتەكە، یان شتێكی 

دیكە؟
- بەلای من دەقەكە یان س���یناریۆكە زۆر گرنگە چونكە پەیامەكەیە، هەر 
چەند دەقەكە جوان بێت دەتوانێت لەبەرامبەر هەندێك مەسەلە بێدەنگی 
بنوێنی���ت و بڵێیت میللەتەكەی ئێمە توان���ای تەكنكیكی هەرئەوەندەیە، 
بەڵام ئەگەر تەكنیكی زۆر بەهێزیش لە دەرەوە بێنیت، ئەگەر دەقەكەكە 
لاواز بێت چیدەكرێت، بۆیە بەلای منەوە سیناریۆ یان دەقەكە زۆر گرنگی 
هەیە، بۆیە گفتوگۆی تەواوی لەسەر دەكەم لەبەر ئەوەی ئەو كارە دەبێت 
بەبەشێك لەمێژووی ژیانی هونەری من، بۆیە منیش رازی نابم مێژوویەكی 
لەكەدارم هەبێت لەهونەردا، چونكە قسەیەك هەیە كە هونەرمەند كارەكانی 
وەك مناڵەكانی خۆی س���ەیر دەكات، بۆیە منیش حەزدەكەم مناڵەكانم 
لەمناڵی هەموو كەس���ێك جوانتربێت، هەركاتێك بینەر رەخنەی لەس���ەر 
بچووكتری���ن خاڵی كارەكانم هەبێت، خەمی لێدەخۆم و دەڵێم خۆزگە ئەو 

كارەش تەواو بەدڵی بینەر بوایە.
* حاڵەتێكی زۆر گرنگ هەیە لەنواندندا كەپێیی دەڵێن نواندنی پرۆفیشنیاڵ 
یان دروست، بەشێوەیەكی ئەكادیمی تاچەند هەستت بەوەكردووە نواندنی 

تۆ پرۆفیشنیالانە بووە؟ 
- كاتێك هونەرمەند پاشخانێكی گەورەو زۆر باشی )ئەدەبی و هونەری( 
هەبێ���ت، لەلای من ئەو دوو حاڵەتە ئاوێتە دەبێت بەوەی كە هونەرمەند، 
دروست و پرۆفیشینالانە كار بكات و ئەگەر زیاتریش بۆ مەسەلەكە بڕۆین 
بەشەكانی تری غەیری نواندن دەگرێتەوە لەناو كاری هونەریداو نواندندا، 
بۆ خ���ۆی كرداری نواندن كردارێكی خۆڕس���كە و لە هەموو كەس���ێكدا 
هەیەو گرنگ دۆزین���ەوەی ئەو بەهرەیەیە ئەگەریش بەپێچەوانەوە خۆت 
نەتوانی���ت ئەو بەهرەیە بدۆزیت���ەوە هەركیز ناتوانیت ببیت بە ئەكتەر و 
هیچ دەرهێنەرێكیش ناتوانێت تۆ دروست بكات، لەوانەیە هەندێك ئەكتەر 
هەی���ە تەنیا بۆ كارێك بش���ێت و ئیتر لەدوای ئ���ەو كارەوە هیچ كارێكی 
دیكەی پێنەكرێت، ب���ەڵام بەردەوامبوون پێویس���تی بە بەهریەو ئەو 
خۆرس���ك و ئەو هەوێنە هەیە. كە زامنی مان���ەوەی ئەكتەرە لەكاری 

بەردەوامبوون.
* ل���ەو كاتانەی كە لەگ���ەڵ ئەكتەری بەرامبەر نوان���دن دەكەی، ئەو 

جیاوازیە چییە كە تۆ لە ئەكتەری بەرامبەر جیادەكاتەوە.؟
- من ئەو جیاوازییە لەخۆمدا نابینم، چونكە ئەكتەرەكانی بەرامبەریش���م 
هیچی���ان لەمن كەمتر نین لەكارەكانیانداو ئەكتەری زۆر باش���تر لە پێش 
خۆم دەبینم، ئەكتەر هەیە كە لەئایندەدا زۆر هیوام پێیی هەیەو ش���تی 

لێوە فێرببم.
* ئایا هونەرمەند ئاس���ۆ عومەر سوارە رۆژێك لە رۆژان هەست بە غرور 

بوون ناكات..؟ یان وای لێبیت غرور بیگرێت؟

ئەگەر رۆژێك لەرۆژان تووش���ی غرور بب���م، مانای وایە رێك - 
بەپلیكانەكان ش���ۆڕببمەوەو بۆ خۆم بچم لەناو گۆڕێك لێی رابكش���ێم و 
ئیتر نەیەمەوە دەرەوە، چونكە بەراس���تی بكوژی س���ەرەكی ئەكتەر ئەو 
غرورەیە كە تۆ باسی لێوە دەكەیت و هیچ كاتێك رێگە بە خۆم نادەم لەو 
پەڕی جوانی كارەكەمدا تووشی غرور ببم، با نمونەیەك بگێرمەوە كاتێك 
رۆیش���تم بۆ یەكەمین پرۆڤەی باخ لەگەڵ ئەو گروپەی كەكارم دەكرد بەر 
لەمن ئەوان وەرزش���ی ش���انۆییان دەكرد، منیش چاكەت و بۆینباخەكەم 
داكەندو یەكس���ەر دەستم بە راهێنان كرد لەگەڵیاندا، یەكێك لە ئەكتەرە 
گەنجەكان پێی وتم من پێش���بینی ئەوەم نەدەكرد بەو شێوەیە لەگەڵمان 
وەرزش بكەیت و دابەزیتە سەر شانۆ، پێمووت بە هەردووكمان ناووترێت 

ئەكتەر؟ 
* ئایا چۆن ئەو بزوتنەووە درامی و سینەماییەی كە لە كوردستان هەیە 
هەڵدەس���ەنگێنیت؟ پێتانوایە س���ینەما و درامای كوردی لەو چەند ساڵە 

كاری زۆر باشی پێشكەش كردبێت؟
- دەتوانین بڵێین پش���كەوتنی بەخۆیەوە بینی���ووە، ئەو درامایانەی كە 
لەپێ���ش ئێمە كراوە بونتە هەوێ���ن و ژێرخانێكی باش بۆ ئەوەی بتوانین 
لەسەرووی ئەوەوە هەوڵ وتەكانێكیتر بدەین، لێرەدا حەزدەكەم توێكاری 
شتێكت بۆ بكەم و ئەویش بریتیە لەوەی ئێمە هەوڵمان هەیە بۆ شانۆ بۆ 

دراما هەوڵیش���مان هەیە بۆ سینەما، مەرجیش نیە یەكێكیان واز لێبێنین 
بۆ ئەوەی یەكێكیان پێش���بخەین و بەكۆی گش���تی بزاوتەكە پێویس���تی 
بەوە هەیە بەیەكەوە پێش���كەوتن بەخۆیەوە ببینێت. س���ینەمای هۆلیۆد 
كە گرنگی پێدەدرێت ئەوان شانۆشیان هەیە، بەڵام هەموویان بەیەكەوە، 
لەو بروایەدام درامای تەلەفزیۆنی بۆ ناوخۆ س���وودێكی زۆری هەیە، بەڵام 
لە س���نووری داب و نەریتی میللەتەكەی ئێمە تێپەر نەكات، بەڵام ئەگەر 
هەوڵەكانمان بۆ ناس���نامەیەكی هونەری بۆ میللەتی كورد بێت پێویستە 
هەوڵەكانمان لە س���ینەما چڕبكەینەوە، كاتێك شەوكەت ئەمین دەچێتە 
كۆریا یان بەهمەنی قوبادی دەچێتە وڵاتێكی دیكە یان جەمیلی رۆستەمی 
بۆ ش���وێنێكی دیكە ئەوا س���ینەمایەو هونەری میللەتی كوردە و كورد بە 

دنیا دەناسنێنێت.
* وەكو بیس���تومانە لەچەند كارێكی ریكلامی بەشداریت هەیە، ئایا پێت 
وایە هونەرمەند بە بەش���داریكردنی لە كاری ریكلامدا قورس���ایی خۆی 

لەدەست بدات، تاچەند حاڵەتەكە بە لای تۆوە ئیجابیە؟
- نەخێ���ر لەبەر ئەوەی كاتێك���ی ئەوەندە ناخایەنێ���ت، كاتێكیش كە 
بازرگانێك سوود لەو دەركەوتنەی تۆ دەكات بۆ ریكلام كردن بۆ كاڵایەكی 
بازرگانی، تۆش بەهەمان ش���ێوە س���وود لەو بازرگانە دەكەیت، ئەگەر 
ئەوا ش���تێكی ناڕەواو نائیجابی بێت ئەوا هونەرمەندان و وەرزشكارانی 
جیهان بەشداری كار ریكلامیان نەدەكرد، هەر چەندە هونەرمەند هەیە 
لەوانەیە پێویس���تی بە پارەو سامان نەبێت، بەڵام ئەو دەركەوتنە بۆ 

هونەرمەند گرنگە و شارستانیە.
* لەگ���ەڵ دەرهێن���ەر )بەك���ر رەش���ید(دا بەش���داریت ل���ە درامای 

وەسیەتنامەكرد، بەڵام بەشداری درامای ژیلەمۆت نەكرد، بۆچی؟
م���ن حەزم لە رۆڵێك هەب���وو، بەڵام ئەو رۆڵەیان پێن���ەدام، لەبەر ئەوە 
بەش���داریم نەكرد، لە درامای وەسیەتنامە داوای رۆڵی كەمالم كرد، بەڵام 
دەرهێنەرەكە رۆڵێكی دیكەی بۆ دیاریكرد بووم، بۆیە منیش س���ووربووم 
لەس���ەر ئەو رۆڵە، بەڵام خواس���تی من ئەوەیە ئەگەر رۆڵەكە بە دڵی من 
نەبێت، ناتوانم لە كارەكە س���ەركەوتوو بم و یە جوانترین ش���ێوە ئەدای 
بكەم، كێشەكە لەگەڵ دەرهێنەر نەبووە، بەهەمان شێوە لەدرامای ژیلەمۆ 
كارەكتەرێ���ك هەب���وو زۆر لە ژیانی م���ن نزیك بوو، بۆی���ە من خۆم بۆ 
ئامادەكردبوو، بەڵام ئەورۆڵەیان پێنەدام، بۆیە منیش بەشداریم نەكرد.

* لەدەرەوەی كاری نواندن هەوڵت نەداوە لە بوارەكانی دیكەی هونەری 
بەشداربیت؟

خوێندن���ەوەم زۆرەو هەندێك چیرۆكی بڵاوكراوەم هەیەو چەندی تریش���م 
نووس���یوەو لە بواری رۆژنامەنووسیش���دا كارم كردوەو ل���ە رۆژنامەكان 
نووس���یومە، جگە لەوەش چەند كارێك���ی دەرهێنانم هەیەو لە ئایندەش 
هەوڵم هەیە بۆ سیناریۆنووس���ین. ئەگەر تەمەن رێگەمان پێبدات خولیاو 

خەونەكانمان بەدیبهێنینن هەرچەندە خەونەكانمان تەواو نابێت.

حوسێن حەسەن:
ئەگەر ئەز باشترین 
خەلاتێ دونیایی ب دەست 
خۆ ڤە بینم نەشیم بیژم 
باشترین دەرهینتەرم
بەرەڤان ئەحمەد

دەرهێنەر )حوس���ێن حەس���ەن( د هەڤ پەیڤنەك���ێ دا ل گەل گۆڤاری 
)فیلم( باس���ی كار و پێلانێن خوە یێن داهاتی كرن و بالكش���اندە سەر 
هەر دوو فیلمێن خوە یێن درێژ )هەرمان و ئونیركز پشگەڤێن(، هەروەها 

یا دیتێ.تەكزكر ل دهۆكێ س���ینەمایێ رێكا خوە 
حوس���ێن دەس���ت نیش���انكر ل 
دهۆكێ سینەمایێ رێكا خوە 
ی���ا ڤەكریێ و لڤینەك یا 

هەیی بۆ بەرف پیش ڤە، لدور وێ چەندی كینە دەس���ت پیشخەریێن ڤێ 
ریڤەكرنی خۆیاكر ئەو نەش���یت بێژیت حوسینە و ناڤا ل سەر خۆ بدەت 

»ئەگەر نە ئەز بیم دێ ئێكی دێ بیت«.
ناڤبری گۆت »ئەز نەش���یم ناس���ناڤا ل سەر خۆ بدەم ژ بەر كۆ ئەڤە نە 
هەق���ی منە و ئەز خۆ دبین���م وەك زارۆكەك كو حەز دكەت ناڤ گەلەك 
تش���تان دا بیت«. و خویاكر وەك هەر كەس���ەكێ د ژیانی دا ئومیدا وێ 
ژی ئەوە خەلاتێن مەزن بدەس���ت بینت »ئەڤە هیڤیا هەمی مرۆڤانە د 

ژیانی دا«.

چەوا بێژن شەمندەفەرەكا گەلەك ب لەزە و نوكە شولكرنا د فیلمان دا 
ی���ا ب زخمەت كەتی ژ ب���ەر كو تو )مخاتەبا( عەقلی مروڤی كیی و تو 
مخاتەبا دونیایێ هەمی كەی ئەڤە گەلەك حەساسە دڤیت تو بینەرێ ب 

خۆ ڤە گریدی«.حەسەن هوسا گۆت.
ب بووچوونا حوس���ینی سینەماكاران رۆلی خوە دیتە د چیكرنا فیلمان 
دا ل كوردستانی و بینەرێ فیلمان ژی یێ هەیی بەس جهی نیشاندانی 
نینە، ئەو وەس���ا بینت ئەو بینەری بەرخ���وە دیت فیلمی بیانی بوچی 
نەیی ئامادە یە بەر خوە دیت یی خوە. ئەگەر هول هەبن دی فیلمنین 

مە ژی ماددەی بدەست ڤە ئینن«.
ئەو ب پیوەس���ت د زانینت دەس���ت پیكی س���ینەمكار فیلمین خوە ل 
كوردس���تانی نیشان بدن و بەلاڤ كەن نیركز مە دەست پیكێ ل ڤیری 
نیش���اندا، دبیژیت » دڤێ دەرباری دا گونەها س���ینەمكاران كیمتر ژ یا 

جهێن بەرپرس«.
دەربارەیێ گیربوونا بەرسڤا فیلمێن وێ ژ وەزارەتا رەوشەنییرێ دیاركر 
فیلمێ هەرمان دوو س���الان گیر بوو، گۆت ژی » س���ەراحەت ئەز بێژم 
ئەڤ���ە ژی كارتیكرنی���ن ئەرینی ل فیلمی ك���رن وەك بابەت و ماددە و 
بەشداریا وێ د فیس���تەڤالان دا و ئەگەر زویتر هاتبا چیكرن ئەنجامێن 

وی دا د جیاواز بن«.
»ئەز نزانم ئەگەریێن گیربوونی چنە، بلا ئەڤ پرسیار ژ وان بیت كرن، 

ل دهۆكێ سینەمایێ رێكا 
خۆ یا ڤەكریێ و لڤینەك یا 

هەیی بۆ بەرف پیش ڤە
tt

»ئەگەر هات و من باش���تریین خەلاتێ دونیایێ بدەست خۆ ڤە ئینات 
دیسان نەشیم بێژم ئەز هەمی مە ژ بەر كۆ سینەما د خالاكی دا نەیا 
راوەستایی یە، تایبەت ئەڤ سەردەمە رۆژانە فیلم دهێنە چێكرن وەك 

ئونیرگز پشكەڤنین ئێكەمێن فلمێ باشوری 
كوردستانی یێ خومالی بوو بەشداری فیستەڤالەكا 

ناف نەتەوەیی كری
tt

بەس پیوەستە ئیدی ئەو دناڤ خوە دا ببینن كانی ئەڤ مەیدانا فیلمان 

كی تیدا یە چەوایە و چەوا نینە«. حوسین وایێ گۆت.
حوسین حەس���ەن دیاركر وێ بیروكەیەك ئامادە كریە و چیروكا وێ ژی 
ل سەر لایەران نڤیساندیە ب ناڤێ »بابی من دهێتەڤە« گۆت ژی ئەو ل 

سەر هزرەكێ ب تەنێ نە یێ راوەستایێ یە.
دیس���ان ئاش���كرا كر وێ ل بەر زنجێرەكا درامایی بو كەنالی كوردس���ات 
دورس���ت كەت كو ژ 40 زنحیران پێك دهێت، پش���تر ژی زنحیرا خەمو و 

خەم بو كەنالی كوردستات چێكر بوو.
ل 10/8 ئەڤ س���ال فیلمی هەرمان ل فیستەڤالا پوسان ل وەلاتی كوریا 
بەش���ی پەنجەرەك بو سینەما ئاس���یا بەشدار بوو و ل رۆژتیین 10 و 14 

هات نیشاندان.
فیلم���ی هەرمان ل پارێزگەها دهوكێ ژ لایی حوس���ین حەس���ەن هاتیە 
دەرهێنەر كرن پش���تێ فیلمی ئونیرگز پش���كەڤین دووەم فیلمی وێ یێ 

درێژە.
فیلمی هەرمان باس���ی چیروكا كەس���ەكی كەتن هێش���تا نە هاتیە سەر 
دونیای���ی و ناڤ���ێ وێ هەرمانە ئی���دی ئەو چیروكا خ���وە بێژیت و هەر 

بینەرەك ژی شیت بو خوە ب رەنگەكی تبگەهیت.
ناڤبری دبێژیت »بو هاریكاریا فیلمێ ئەز دش���یم بو دهوكێ و دەربەران 

بێژم گەلەك هاریكار بوون گەل مە دا«.
دەمێ فیلم ئەڤ دیمانە ل گەل حوس���ین ئەنجام دایی ئەو یێ مش���غول 
ب���وو چونكە مژیل���ێ كاروباریێن خوە بوون بو چوون���ا كوریا »بەری ل 
پوسان بیت نیشاندان هەرمان یێ هاتیە داخوازكرن بۆ باكوری ئەفرقیا و 

وەلایەتێن ئێكگرین ئەمریكا«
ئەڤ نە جارا ئێكێ یە فیلمین ناڤبری بەشداری فیستەڤالێن نیڤ نەتەوەیێ 
بن، فیلمی ئونیرگز پشگەڤین ل سالا 2006ێ بەشداری فیستەڤالا بەرلین 
بوو و خەلاتی رێكخراوا لیبورینا گشتی ب دەست ئینات، ژلایی حوسێن و 

مسعود عارف هاتبوو دەرهێنەركرن و وەینەگریا محەمەد جانۆ.
ب بوچ���وو حوس���ینی ئونیركز پیش���كەڤنین ئێكەمێن فیلمی باش���وری 
كوردس���تانی یێ خومالی بوو بەشداری فیستەڤالەكا ب ڤێ رەنگی كریێ 

ئەز نزانم بوچی وەزارەتا رەوشەنبیری بەرسڤا فلمێن 
مە گیر كەتن، بلا ئەڤ پرسیار ژ وان بیت كرن tt

چونك���ە وەك ئەو دبێژیت« دەرهێن���ەر و ئەكتەر و بەرهەم هێنەر هەمی 
كەس���ین لی كار دكەن خەلكی كوردستانی بوون و كاری مونتاژی ژی ل 
كوردس���تانی هات كرن« بەرێ ڤێ فیلمی ژی فلیمن كوردی بەش���داری 
فیستەڤالا كر بوون وەك یێ ژیان یێ جانو رۆژیەیانی لی وەینەگریی وی 

ئیرانی بوو.
ئونیركز پش���كەڤین روناهیی دئیختە س���ەر س���ەربورین كوردان و باسێ 
نەخوەشی و دەردەسرین كوردان دكەتن دشكەستنا ل سالا 1975 پشتێ 
ریكەفتنا جەزائیری یا دناڤبەرا س���ەدام حوسێن و شاهێ ئیرانی دا هاتی 
موركرن بو راوەستاندنا خەباتا كوردان، ئونیرگز ژ بەر هەم ئینانا محەمەد 
محسن و وەینەگریا محەمەد جانو و هەر دوو دەرهینەر حوسین حەسەن و 

مسعود عارف، ئونیرگرز ئێكەمێن فیلمێ وێ یی درێژ بوو.
ب گۆر گوتنین حوس���ینی س���ەرەرایی هەمی ئاس���تەنگان ل هەر چوار 
روەرزێن سالێ وان شیا فیلمی ب گەهێن وێ ئاستی لی گۆت »د خەیالا 
من دا نەبوو، من قەد هزر نە دكر دی خەلاتەكێ ب ڤێ رەنگێ بدەس���ت 
خوە ڤە ئینم هەر چەندە من باوەریین مەزن هەبوون چونكە د سەر هەمی 

ئاستەنگ و نەخوەشیان را ب روحەكا گەرم هات چێكرن.
ناڤبری ئەكید كر كۆ وی هەس���ت ب زحمەتی نە دكر ژ بەر كو »بو من 
رۆژەكا نوێ بوو كەسەك بیت خوە ل فیلمەكی بكەتن خودان ببیی بزانیت 
مفایی وی چەندە ژ بەر كو ل ڤیری وەك نیش���اندنا فیلمان گەلەك كیمە 

ئەز دشیم بێژم هەما قەد نینە ئەڤ تشەكی نوی بو بومن«
وەك گەلەك ژ دەرهێنەر و سینەمكاریێن كورد حوسین ژی رولی سینەمایی 
د ناس���اندنا دوزا كوردان بو وەلاتێن دەرڤە ب گرنك دزانیت چونكە ئەو 
وەس���ا بینت هەمی كەس شین بچن بەرخۆ بدن فیلمان لی مونكەن نینە 

هەمی بەرخۆ بدن دەنگوباسان.

د ڤێ دەرباریی دا هەڤالێ حوسینی وەینەگر محەمەد جانو كو ل بەرامبەر 
وی روین���ش بوو ژ نیش���ەكی ڤە هات ناڤ بابەت���ی دا و گۆت »ئەز دوو 
سالان ل كوریا باكوری بووم براستی كەسێ ناڤێ دوو سیاسین مە نزانی 

بەس هەمیا بەهمەن قوبادی ناس دكر«.
ژ بل���ی چێكرنا فیلمان حوس���ێن حەس���ەنی ناڤو دەنگ���ێ خوە هەیە د 
دورس���تكرنا كلیپان دا و ل س���الا 2005 خەلاتی ئێكێ یێ فیستەڤالا ڤید 

كلیپان ب كلیبا لالش یا هونەرمەند حەسەن شەریف بدەست ئینات.
ئ���ەو تەكزكر كۆ دخوازیت تەنی خۆ بو كارێن فیلمان و خواندنی تەرخان 
كەتن لی نەچارە ژ بەر رەوشا ئابوری كلبیان چی كەتن ژ بەر وەك ئەو 
بێژیت خودان خێزانە و ئوفیس���ەك هەیە پیتڤێ ئیجاری بدن كۆ و چەند 

كەسەك لی كار دكەن.
گۆت ئەو نەش���یت نها دەست ژ كلیپان »ئینكانات ریێ نادن ئەگەر ئەز 
نەشیم 5 دەقیقان هزر بكەم ژ پیخەمەت نەبوونا مادەیێ چونكە مالا من 
ب هیڤیا من ڤەیە تو نەش���ی هەر ژ لەشی خوە ب خوە بخوەیی ما هەتا 

گەنگی دێ ژ خۆ ب خۆ خۆیێ«.

ئەز دخوازم خۆ بو خواندنی و فلمان تەرخان كەم 
بەس ئیمكانیات رێی نا دن tt

ماشااللەی محەمەدی:
من )ئەنیمیشن(م
 هەڵبژارد چونكە 
ئەو بابەتانەو ئەو 
دنیایەی كەهەیەتی 
زۆر بەربڵاو بێ سنورە
سازدانی: ژیار

 )ماش���االلەی محەمەدی( جگە لەوەی ش���ێوەكارێکی دەستڕەنگینە، 
لەهەمانكاتیشدا هونەرمەندی سەركەوتووی بواری هونەری ئەنیمەیشنەو 
خاوەنی چەندین كاری سەركەوتووە لەسەر ئاستی فێستیڤاڵەكانی ناو 
ئێ���ران و وڵاتانی ئەوروپا. یەكێك لەكارەكانی بەناوی )دواین گۆرانی 
كچە دراوسێكەمان( لەسەر سایتی هۆلیود بەبەردەوامی نمایش دەكرێت 
وەكو یەكێك لە باش���ترین كارە ئەنیمەیشنەكان. بۆ ئاشنابوونی زیاتر 
هونەرمەندو خوێنەران ئەم چەند پرس���یارەمان ئاراستەی هونەرمەند 

كرد:

* هۆكاری گواس���تەوەت ل���ەكاری هونەری ش���ێوەكارییەوە بۆ هونەری 
ئەنیمەیشن بۆچی دەگەڕێتەوە؟

- ب���ەلای منەوە كاری هونەری نابێت ل���ە قاڵبێكدا بمێنیتەوە، هونەرمەند 
دەبێ���ت دەوڵەمەند بێت ل���ە توانای كاركردندا بەلای من���ەوە هونەرمەند 
ئەوە نییە كە كارێكی تایبەت بزانێت، واتا بزانێت وێنە بكێش���ێت، یاخود 
ئامێرێك بژەنێت، بەلای منەوە داهێنەری و چۆنییەتی كاركردن لەزەمەندا 
و بی���روڕای تازە وەرگرت���ن هونەرە، ئێمە زۆر كەس���مان هەیە بە درێژی 
تەمەنی وێنە دەكێش���ێت، ئەو كەس���ە كاری ئەوەیە وەك پیش���ەیەك كە 
كارێك���ی تایبەت دەزانێت بەڵام كە دەڵێن هونەرمەند دەبێت بیرێكی تیژو 
داهێنەری هەبێت لەناس���ینی خۆی و زەمەن و ئۆرژینال بوونی كارەكەی، 
بۆیە من بەیەك جۆر كاری هونەری قانع نیم، بیرۆكە هەیە دەبێت بەڕەسم 
بێت هەیە دەبێت بەمۆس���یقا دەری ببڕێت، من )ئەنیمیش���ن(م هەڵبژارد 

چونكە ئەو بابەتانەو ئەو دنیایەی كەهەیەتی زۆر بەربڵاو بێ سنورە.
* بەلای تۆوە ئەنیمەیشن چ مانایەكی هەیە؟

- ئەنیمیشن بەلای منەوە شیعرە خەیالاوی بوونی ئەو دنیایە زۆر بەڵامەوە 
پڕ لە ڕاز و دۆزینەوەی شتی تازەیە.

* قۆناغەكان���ی كاركردن���ت لەب���واری ئەنیمەش���ن چۆن دەستنیش���ان 
دەكەیت؟

 - من هیش���تا له سەرە تادام، من كە دەستمكرد بەكاركردن بەبێ ئەوەی 
كە مامۆستام هەبێت، هێشتا لەسەرەتای ڕێگادام و كاری زۆرم هەیە.

* یەكەمین كاری )ئەنیمەشن(ت لەسەر ئاستی ئێران و دەرەوەدا قبوڵكرا 

چی بوو، هەروەها ئەو ئەزموونە بۆ خۆت چی گەیاند؟

- یەك���ەم كارم ن���اوی )رەنج(ە كە لە س���اڵی 2004 دا س���ەرقاڵی بووم، 
یەكەمینجار كارەكەم تەواوكرد، بەڵام بەدڵم نەبوو، بۆ جاری دووەم باشتر 
ب���وو، كە بۆ چەند فێس���تیڤاڵێكم نارد حەزیان لێكرد لەفێس���تیڤاڵی 100 
چركەی���ی ئێراندا بووە یەكەم، لە فێس���تیڤاڵێك ل���ە ئەڵمانیا و ئیتاڵیاش 
بەشدار بوو، بەڵام زۆر لێی ڕازی نەبووم، لەم ماوەیەدا كاری دووهەمم تەواو 
كرد، بابەتەكە شەهید بوو، ئەو كارەش لەچەند فێستیڤاڵێكدا بەشدار بوو، 
كارەكانم نیش���انی دەرهێنەری بەناوبانگی ئێرانی )عەباسی كیاڕۆستەمی(
دا، ئێمە پەیوەندییەكی باشمان هەبوو، لە ساڵی 1998 كە لە فیلمی )با 
لەگ���ەڵ خۆیدا دەمانبا( من لەو كارە زۆرب���ەی دیكۆرەكانی كارەكانم كرد، 
لەس���ەر ئەنیمەیش���نەكان زۆر بیری تازەو نوێ بوو بەلایەوە، س���ناریۆكە 
زۆرباش بوو، چەند تیبینییەكی زۆر باش���ی بوو كە قسەمان لە سەریكرد، 
كە هاتمەوە هەموو كاری ڕەنجم س���ڕییەوە و لەس���ەرەتاوە دەستمپێكرد، 
ئەمجارە بەدڵم بوو، لەچەند فێس���تیڤاڵێكی زۆر باشدا بەشدار بوو، وەكو 
هیرۆش���یما و ئۆپسالا، كە ڕۆیشتم ئەویش لەگەڵ ئونیماتوری پڕۆفیشناڵی 
ئەویش���دا كارە كانمان دی و ئەوانیش بیروڕای خۆیان وت، بابەتێكی زۆر 
باش كە هەموویان بە لایانەوە باش بوو، بیری ئەنیمیشنی كارەكان بوو.
* تائێس���تا چەندكاری )ئەنیمەیش���ن(ت لە فێس���تیڤاڵە جیهانییەكاندا 

بەشداریكردووەو ئەو خەڵاتانە چین كە پێت بەخشراوون؟
- تا ئێس���تا 5 كارم تەواو كردووە كە لە 60 فێس���تیڤاڵدا بەشدار بوون و 

چەند خەڵاتێكیشیان وەرگرتوو .
* ئەو بیرۆكانەی كە تائێس���تا كارت لەسەر كردوون چەندیان بیرۆكەكەی 

كوردییە؟

-  بەڵ���ێ بیرۆكەكان كوردین، بەڵام هەوڵمداوە ناوەڕۆكێكی جیهانی بن، 
نەك هەرخۆمان لێی حاڵی ببین، لە ئیس���پانیا زۆر حەزیان لە ماڵپەڕی 
www.awn.com ك���ە یەكیكە ل���ە ش���ەریكەكانی هولیودو وردە 
كارەكانیان لە ئیس���پانیا بینیبوو، من پێش���تر وامدە زانی ئەمریكییەكان 
حەزی���ان لەم ج���ۆرە كارانە نییە ب���ەڵام ئەوان داوایان ك���رد كە بۆیان 
بنێرم و دوای بینین���ی كارەكان زۆریان حەزلێبوو، لەمالپەڕەكەیان داناو 
ڕەخنەیەكیان لەسەر نووسی كەئێستاش لەماڵپەڕەكەیاندا هەیە، لە 2008 
لە ماڵپەڕەكەدا بەكاری باشی ئەو ساڵدا دایان نا. 9 كاریان هەڵبژارد كە 
كاری )دوایین گورانی كچە دراوسیكەمان( یەكێك لەوانە بوو، نووسیشیان 
كە گوایە سەریان سووڕماوە كە كارێكی ئاوا لە ئێران بتوانرێت بكرێت.

* جیاوازییەكانی نێوان فیلمی كارتۆن و ئەنیمەشن چییە؟
 -  سێ ساڵە لەسەر سیناریۆی فیلمی درێژ كار دەكەم.كە دەبێتە یەكەم 
فیلمی درێژی ئەنیمەیش���نی كوردی، بەڵام بەداخەوە هیچ پشتگیرییەكی 
لەلای حكومەتەوە نەكرا، زۆربەیان ئەنیمیش���ن هەر بەتام و جڕی دەزانن، 
هندێكیش���یان هەر نازانن ئەنیمیشن چیە، بەڵام نەوەستاوم ئەو كارە هەر 

دەكرێت.
* نوێترین پڕۆژەت چیی بوو؟

- لەس���ەرەتای مانگی 10ی ئەمساڵدا بەشداریمكرد لە فێستیڤاڵێك كە لە 
ئۆكراین ساز كرا بوو، فێستیڤاڵیێكی زۆر تایبەتە، لەكەشتییەكی گەورەدا 
بەڕێوەچوو، س���ینەماكەش هەر لەكەش���تییەكەدا بوو، زۆر زۆر باش بوو، 
لەوێ )ئەلكس���اندر پتروف(دەرهێنەری فیلمی )پیرەمێردو زەریا(م بینی، 
15 ڕۆژ لەگەڵ باش���ترین ئەنیماتورەكانی دنیا پێك���ەوە بووین، هەروەها 

پەیوەندی زۆرمان درووستكرد.


